Balans
Daar is mos ‘n ewigdurende stryd

tussen konserwatief en liberaal

die een klomp hou vas aan verlede tyd

die ander gee toe as ander betaal.

Die mensdom sal nooit hieraan kan ontkom

party is regs en die ander is links

en elkeen dink die wêreld draai om hom

en die ander een: daai bogger is slinks!

Ons sal hulle altyd saam met ons hê

party verlig en die ander verkramp

voeg daarby als wat in ons gene lê
en jy sien elkeen  in sy eie kamp.

Natuurlik is ons ook  self maar deel van

die status quo of  revolusioner

en so baie min van ons mense kan

anders as om saam in ‘n koor te blêr!

Wanneer sal daar ‘n dag van deernis kom

wanneer ons nie meer sal demoniseer,

ophou dink ons is reg en ander krom

en onthou ons is skepsels van die Heer?

